MAMLAKA YA UDHIBITI WA NAFAKA NA MAZAO MCHANGANYIKO (CEREAL AND OTHER PRODUCE REGULATORY AUTHORITY – COPRA)
TAARIFA YA UTEKELEZAJI KWA MWAKA 2018/2019 
1. Utangulizi

Taasisi hii imeanzishwa kwa mujibu wa Sheria ya Usalama wa Chakula ya mwaka 1991 [Sura 249] ambayo ilifanyiwa marekebisho kupitia Sheria ya Nafaka na Mazao Mchanganyiko Na. 19 ya Mwaka 2009.
Jukumu la msingi la COPRA ni kusimamia na kudhibiti shughuli za uzalishaji, uchakataji, masoko na biashara kwenye tasnia ya mazao ya nafaka na mazao mchanganyiko.

2. Malengo ya mwaka 2018/2019
a) Kuandaa Mpango Kazi wa namna ya kuanzisha na kutekeleza majukumu ya COPRA;

b) Kuandaa Muundo na Majukumu ya COPRA;

c) Kufuatilia upitishwaji wa Muundo na Majukumu ya COPRA katika Mamlaka ya Serikali;
d) Kujifunza na kupata uzoefu kutoka taasisi zingine za udhibiti zilizopo chini ya Wizara ya Kilimo; na
e) Kuandaa mpango na bajeti kwa mwaka 2019/2020.
3. Mafanikio

f) Andiko la namna tutakavyoweza kuanza kutekeleza majukumu ya COPRA liliandaliwa. Andiko hilo linaitwa: A Strategy and Roadmap for Establishment of the Cereal and Other Produce Regulatory Authority (COPRA)
g) Muundo na Majukumu ya COPRA uliandaliwa na kupata ridhaa ya Menejimenti ya Wizara ya Kilimo na kuwasilishwa Ofisi ya Rais Menejimenti ya Utumishi wa Umma na Utawala Bora (OR-MUU) tarehe 16 Januari 2019 ili ufikishwe kwenye Kamati ya Rais ya Utekelezaji (PIC) kwa hatua zaidi.

h) Muundo huo uliridhiwa kwa hatua ya mwanzo na Ofisi ya Rais Menejimenti ya Utumishi wa Umma na Utawala Bora (OR-MUU) kwenye kikao kilichofanyika tarehe 13/03/2019. Hivyo, Wizara iliwasilisha rasmi muundo huo tarehe 19/03/2019 OR-MUU kwa ajili ya kupelekwa kwenye Kamati ya Rais ya Utekelezaji (PIC) kwa idhini ya mwisho.
i) Kwa nyakati tofauti, Kaimu Mkurugenzi Mkuu wa COPRA aliweza kutembelea na kupata uzoefu wa shughuli za udhibiti katika Mamlaka ya Udhibiti wa Mbolea (TFRA), Taasisi ya Udhibiti wa Mbegu (TOSCI), na Vituo vya Sehemu ya Afya ya Mimea (PHS). Alichojifunza ni kwamba uwepo wa kanuni (regulations) za kutekeleza sheria iliyoanzisha taasisi unatosha kuanza kutekeleza majukumu hata kama muundo wa taasisi husika utakuwa bado haujapitishwa na Kamati ya Rais ya Utekelezaji (PIC).
j) Mpango na bajeti ya COPRA kwa mwaka 2019/2020 umeandaliwa kupitia kasma 5001: Directorate of National Food Security ambapo COPRA imetengewa Shilingi Milioni 30. Pia COPRA imepewa kifungu cha bajeti (budget line) na. 26321203.
4. Changamoto

k) Bado Kamati ya Rais ya Utekelezaji (PIC) haijakaa kupitisha rasmi Muundo na Majukumu ya COPRA.
l) Bado COPRA haijapata ofisi ya kudumu na watumishi wengine zaidi ya Kaimu Mkurugenzi Mkuu.

m) Ufinyu wa bajeti ambayo haiwezi kukidhi matakwa ya kuanzisha COPRA.

5. Way forward na malengo ya mwaka 2019/2020
n) Kwa kutambua changamoto ya ufinyu wa bajeti, limeandaliwa andiko kwa ajili ya kutafuta fedha kwa ajili ya uanzishwaji na utekelezaji wa majukumu ya COPRA. Andiko hilo linaitwa: Support to the Ministry of Agriculture’s Cereal and Other Produce Regulatory Authority (COPRA) in Formulating Regulations and Operational Schemes. 
o) Andiko hilo limezaa matunda kwa kumfanya Katibu Mkuu wa Wizara ya Kilimo kuidhinisha katika mgao wa OC ya mwezi Agosti, 2019 matumizi ya jumla ya Shilingi Milioni 25.4 kwa ajili ya kuandaa Kanuni za Utekelezaji wa Sheria ya Nafaka na Mazao Mchanganyiko. Zoezi hilo limepangwa kufanyika kuanzia wiki ya mwisho ya mwezi Septemba, 2019.
p) Aidha, malengo ya mwaka 2019/2020 ni kuendelea kufuatilia upitishwaji wa Muundo na Majukumu ya COPRA na Kamati ya Rais ya Utekelezaji (PIC).

q) Pia, kushirikiana na Wizara ya Kilimo na taasisi zingine za umma kupata watumishi, ofisi na vitendea kazi kwa ajili ya kutekeleza majukumu ya COPRA.

r) Kuandaa mpango na bajeti kwa mwaka 2020/2021 itakayokidhi mahitaji ya uanzishwaji na utekelezaji wa majukumu ya COPRA.
6. Hitimisho
Majukumu ya COPRA ni mazito sana kwa mujibu wa Sheria iliyoianzisha kwani itazisimamia Bodi, Wakala, na Taasisi zote za umma na sekta binafsi zinazohusika na tasnia ya nafaka na mazo mchanganyiko. Hivyo, utahitajika ushirikiano mkubwa sana kati ya Wizara na taasisi zote zilizochini ya Wizara na nje ya Wizara kuhakikisha Mamlaka hii inaanza kutekeleza majukumu yake ipasavyo.

